KOMENTE DHE REKOMANDIME
MBI RAPORTIN E MONITORIMIT PËR 8 MUJORIN E VITIT 2024                                         PËR STRUKTURËN E POSAÇME KUNDËR KORUPSIONIT DHE KRIMIT TË

ORGANIZUAR

I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore

Me fondet e buxhetit të vëna në dispozicion gjatë 8 mujorit të vitit 2024, Struktura e Posaçme Kundër Korupsionit dhe Krimit të Organizuar ka realizuar qëllimin e tij, i cili është “Garantimi i respektimit të Kushtetutës, forcimit të shtetit të së drejtës, nëpërmjet vënies përpara drejtësisë të çdo vepre penale të korrupsionit dhe krimit të organizuar në mënyrë sa më efikase dhe të pavarur nga çdo ndikim i paligjshëm.” 
Përgjatë 8 mujorit të vitit 2024 është realizuar objektivi i programit i cili konsiston në “Rritjen e efektivitetit të hetimit mbi pastrimin e produkteve dhe aseteve kriminale, mbi krimin financiar në përgjithësi dhe vënia përpara përgjegjësisë penale e kujtdo që shkel ligjin”. Për realizimin e objektivit kanë kontribuar treguesit e performancës sa më poshtë:

· Raporti midis numrit të çështjeve të përfunduara kundrejt atyre të regjistruara, realizuar me 45% për 8 mujorin e vitit 2024.

· Raporti midis numrit të çështjeve të dërguara për gjykim kundrejt atyre të përfunduara, realizuar me 39% për 8 mujorin e vitit 2024.

· Raporti midis numrit të personave të gjykuar kundrejt atyre të regjistruar, realizuar me 36% për 8 mujorin e vitit 2024.
Ndërkohë, lidhur me produktin “Dosje të përfunduara”, janë zgjidhur 92 çështje nga 199 të rregjistruara përgjatë vitit 2024, shpoqëruara me një kosto prej 613 milionë lekë për 8 mujorin e vitit 2024. 
II. Karakteristika kryesore të performancës së shpenzimeve
Në fund të 8 mujorit të vitit 2023, situata në lidhje me realizimin e shpenzimeve të buxhetit, krahasuar me planin e vitit 2024, sipas të dhënave të gjeneruara nga SIFQ dhe AFMIS, paraqitet si më poshtë:
                                                                                           në  000/lekë
	
	Emërtimi
	Plani për vitin 2024
	Fakti për 8M 2024
	% e realizimit

	1.
	Shpenzime personeli
	1,102,946
	538,250
	49%

	2.
	Shpenzime të tjera korrente
	248,467
	74,758
	30%

	3.
	Shpenzime Kapitale 
	550,000
	14,560
	3%

	
	TOTALI
	1,901,413
	627,567
	33%


Pra siç shikohet nga të dhënat e tabelës së mësipërme shpenzimet e buxhetit për këtë institucion, janë realizuar me rreth 33% për 8 mujorin  e vitit 2024, kundrejtë planit për vitin 2024, pra një relizim i ulët krahasuar me trendin normal të periudhës. Sipas zërave vihet re se, shpenzimet e personelit kanë një realizim prej 49%, për shkak se Prokuroria a e Posaçme është në një proces të vazhdueshëm rekrutimi deri në konsolidimin e strukturave për zbatimin e plotë të kërkesave ligjore të sipercituara. Shpenzimet kapitale paraqiten me realizim të ulët përgjatë 8 mujorit të vitit 2024, të cilat priten të realizohen deri në fund të vitit.
III. Informacion mbi volumin dhe madhësinë e ndryshimit të buxhetit
Për Buxhetin e Strukturës së Posaçme Kundër Korupsionit dhe Krimit të Organizuar për 8 mujorin e vitit 2024, situata në lidhje me ndryshimet në planifikim gjatë kësaj periudhe, paraqitet në tabelën e mëposhtme:

në  000/lekë
	Programet
	Buxheti fillestar 2024
	Buxheti me ndryshime
	Diferenca

	
	(1)
	(2)
	(3=2-1)

	Planifikim, Menaxhim, Administrim
	1,901,063
	1,901,413
	350


Ndryshimet e planit gjatë 8 mujorit të vitit 2024 kanë ndodhur si rrjedhojë e shtesave nga akordimi i fondit të veçantë.
IV. Komente dhe rekomandime

· Theksojmë se paraqitja e informacionit si dhe të dhënat e raportuara në raportin e monitorimit duhet të jetë në përputhje me përcaktimet e bëra në Udhëzimin nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”. Vërejmë që të dhënat e raportuara në raportin e monitorimit të SPAK, janë sipas formateve të përcaktuara në këtë udhëzim në anekset përkatëse. 
· Raporti i monitorimit është paraqitur në Ministrinë e Financave dhe Ekonomisë brenda afatit të përcaktuar.
· Lidhur me përdorimin e informacionit të siguruar nga sistemi AFMIS vihet re se:

· Sasia e produkteve në raportin 16, të modulit BPPM, në sistemin AFMIS është plotësuar.

· Lidhur me përmirësimin e cilësisë së përmbajtjes së raportit të monitorimit për treguesit e performancës në nivel qëllimi dhe objektivi të shfaqura në aneksin 4 “Raporti i realizimit të treguesve të performancës së programit”, rekomandojmë përcaktimin e njësisë matëse në kolonën përkatëse.

V.  Publikimi
Raporti i Monitorimit për 8 mujorin e vitit 2024, është publikuar në faqen zyrtare të Strukturës së Posaçme Kundër Korupsionit dhe Krimit të Organizuar.
Linku: 
https://spak.gov.al/raporte-monitorimi-viti-2024/

